
Vasavidevi Devotional Garlands in 72 Melakarta Ragas

દ્વિસપ્તતિઃ ૭૨ મેલકર્તા રાગયુક્ત વાસવીદેવી ભક્તિપુષ્પાઞ્જલિઃ

૧ શુદ્ધ મધ્યમ ઇન્દુચક્ર

૧ રાગ કનકાઙ્ગિ
“કનકાઙ્ગિ ” કન્યકે કોમલાઙ્ગિ
ભવ સુપ્રસન્ના શોભનાઙ્ગિ  ॥ પલ્લવિ॥
આર્ષધર્મ પાલિનિ પેનુગોણ્ડપુરાધીશ્વરિ
કુસુમામ્બ કુસુમગુપ્ત પ્રિયનન્દિનિ
પરાશક્તિરૂપિણિ ગોલોકવાસિનિ
પરતત્ત્વબોધિનિ પરઞ્જ્યોતિ નમોઽસ્તુ તે ॥ ૧॥
અરવિન્દલોચને અરવિન્દવદને
અરવિન્દનાભ ભગિનિ અરવિન્દચરણે
સ્વકુલધર્મ રક્ષિણિ સુહાસિનીમણિ
સુનાદવિનોદિનિ ગીતસુધાસ્વાદિનિ ॥ ૨॥

૨ રાગ રત્નાઙ્ગિ
ઓઙ્કાર નાદપ્રિયે “રત્નાઙ્ગિ ” રમ્યે
હ્રીઙ્કાર  મન્ત્રાનુસન્ધાન ગમ્યે ॥ પલ્લવિ॥
કર્તૃતન્ત્રોપાસક કામિતફલદે
વસ્તુતન્ત્ર જ્ઞાનયોગિ મુક્તિપ્રદે
ભૂતભવિષ્યદ્ વર્તમાનાતીતે
નતમસ્તકોઽસ્મ્યહં પરદેવતે ॥ ૧॥
સદાચારનિષ્ઠ મનસ્થિતિ કારિણિ

મોહાલસ્ય દીર્ઘસૂત્રતા દૂરિણિ
કરણત્રય સામરસ્ય સંપ્રદાયિનિ
કર્મપથ વિઘ્નનાશિનિ ગીતસુધાવનિ ॥ ૨॥

૩ રાગ ગાનમૂર્તિ
નવરસતરુમઞ્જરી સર્વકલાનિધીશ્વરી
નાટ્યમયૂરી રક્ષતુ માં ભુવનમનોહરી ॥ પલ્લવિ॥
ભક્તિનર્તનશાલે નૃત્યતિ સદ્ભાવાઙ્કુરી
રક્તિરાહિત્ય વરદાભયકરી તલોદરી
શ્રીકન્યકા પરમેશ્વરી નવનીતહૃદયેશ્વરિ
જ્ઞાનપયોસાગરી માં રક્ષતુ શ્રીકરી ॥ ૧॥
શ‍ૃઙ્ગાર  કરુણ વીર હાસ્ય ભયાનક
અદ્ભુત બીભત્સ રૌદ્ર શાન્તેતિ નવરસાઃ
સર્વજીવ ચિત્તપ્રાસાદ નિત્યવાસાઃ
સુખદુઃખ ફલાનુભવે સત્યશોધનરતાઃ ॥ ૨॥
તુમ્બુરુ નારદાદિ “ગાનમૂર્તિ  ”વૃન્દ વેષ્ટિતા
સિદ્ધ સાધ્ય દેવર્ષિ  રાજર્ષિ  ગણ સમુપાસિતા
ગીતસુધાવર્ણિતા   સુપ્રસન્ના ભવતુ
કૃપયા માં સદા દીનં રક્ષતુ સંરક્ષતુ ॥ ૩॥

૪ રાગ વનસ્પતિ
સંરક્ષતુ વિશ્વમિદં સર્વજીવ હિતકારિણી
સર્વજન સુખકામિની ધર્મકર્મ સ્વામિની ॥ પલ્લવિ॥
કન્યકા પરમેશ્વરી શ્રીરાજરાજેશ્વરી
કારુણ્ય “વનસ્પતિ” સુગન્ધ લેપનાનન્દકરી
કોઽ સ્તિ તયા વિના તપ્તાભયકરી
સર્વકાલાશ્રયા ગીતસુધાનન્દકરી ॥ ૧॥
આદિ વ્યાધિ પીડિત મર્ત્ય જિવોદ્ધારિણી
કલહ કદનકામી પીડિત શિષ્ટસંરક્ષિણી

ભૂકમ્પ પ્રવાહાતિવર્ષાઽવર્ષાદિ
ધારુણપ્રકૃતિ  વિકોપાશુ નિયન્ત્રિણી ॥ ૨॥
સા મહાદેવી વિશ્વમાતાપિતા
સા મહાલક્ષ્મી વિશ્વદાતાત્રાતા
સા મહાસરસ્વતી સૃષ્ટિરક્ષિણી
કથં ભવતિ સા જીવનાશિનિ ॥ ૨॥

૫ રાગ માનવતિ
અમોઘ ત્યાગાન્વિત યજ્ઞવિદાયિનિ
“માનવતિ” મહનીયે કુસુમામ્બ નન્દિનિ ॥ પલ્લવિ॥
નમોઽસ્તુ તે જ્ઞાનયોગેશ્વરિ
નમોઽસ્તુ તે રાજયોગેશ્વરિ
નમોઽસ્તુ તે કન્યકા પરમેશ્વરિ
નમોઽસ્તુ તે ગીતસુધાસાગરિ ॥ ૧॥
પદ્મશયન સામ્રાજ્યાધીશેન
વિષ્ણુવર્ધન નિરઙ્કુશત્વ દુરિતેણ
આત્મબલિદાન યાગદીક્ષાવ્રતે
સ્વબાન્ધવાનુસૃતે મુક્તિદાતે ॥ ૨॥

૬ રાગ તાનરૂપિ
પરિપાલય માં વાસવિ કન્યકે
“તાનરૂપિ” ભક્તિગાન માધુર્ય રસિકે ॥ પલ્લવિ॥
અમૃતાંશુ સહસ્રબિમ્બ દ્યુતિમયિ
જન્મરોગ ભિષજોત્તમે શ્રીમયિ
આદિમધ્યાન્ત રહિતે દાનપ્રીતે
વૈશ્યવંશ સઞ્જાતે યજ્ઞતપોભાવિતે ॥ ૧॥
શાસ્ત્રનિયમ પાલિનિ શાસ્ત્રસંરક્ષણિ
ધર્મબુદ્ધિ પ્રકાશિનિ રાગદ્વેષ દૂરિણિ
શક્તિ ભુક્તિ દાયિનિ ગીતસુધાતરઙ્ગિણિ

પરબ્રહ્મરૂપિણિ મોક્ષપ્રસાદિનિ ॥ ૨॥
અનન્યભક્તિ ક્ષિપ્રવશ્યે બ્રહ્માણ્ડનિલયે
યોગિજન પર્યુપાસ્યે યોગમાયે
દ્વન્દ્વજાલ પ્રદર્શિનિ   અસઙ્ગાસ્ત્ર  દાયિનિ
ભક્તજન યોગક્ષેમ નિત્યવહન હર્ષિણિ   ॥ ૩॥

૨ શુદ્ધ મધ્યમ નેત્રચક્ર

૭ રાગ સેનાપતિ
પ્રણમામિ કન્યકા પરમેશ્વરીં
પ્રપઞ્ચમાતૃકાં સૌન્દર્યસાગરીમ્ ॥ પલ્લઽવિ ॥
રાજર્ષિ  ગાનર્ષિ  સમુપાશ્રિતાં
બ્રહ્મર્ષિ  દેવર્ષિ  સમુપાસિતાં
પ્રણવનાદમયીં  ગીતસુધામયીં
અવ્યાજ દયામયીં જ્યોતિર્મયીમ્ ॥ ૧॥
બાલરવિ કોટિપ્રભાં સ્વયમ્પ્રભાં
પાલિત જીવકોટિશુભાં પ્રતિભાં
અહિંસાત્યાગયોગ   પથગામિનીં
વિષ્ણુવર્ધન “સેનાપતિ” પરિવર્તીનીમ્મ્ ॥ ૨॥

૮ રાગ હનુમતોડિ
ચિન્તામણિ પ્રાસાદનિવાસિનિ જીવપાવનિ
ચિન્તાયાતના દૂરિણિ રક્ષ અસ્માન્ લોકજનનિ ॥ પલ્લવિ॥
અપ્રમેયે મહામાયે નિર્માયે નિર્ભયે
પ્રમોદાલયે વિજ્ઞાનનિલયે સત્યાશ્રયે
“હનુમતોડિ” રાગાલાપન પ્રોલ્લાસિનિ
પરઞ્જ્જ્યોતિ દેવિ કલિયુગ ધર્મ પ્રબોધિનિ ॥ ૧॥
અનુદિનકૃત વાક્કાય માનસદોષાનિ

4 sanskritdocuments.org



દ્વિસપ્તતિઃ ૭૨ મેલકર્તા રાગયુક્ત વાસવીદેવી ભક્તિપુષ્પાઞ્જલિઃ

શાન્ત્યહિંસા   માર્ગેણૈકેન પરિવર્તનીયાણિ
ઇત્યચલ નિર્ણયે ત્વમેવ સઞ્જાતે પરાશક્તિ નિરઞ્જનિ
શ્રીમદ્કન્યકા પરમેશ્વરિ ગીતસુધાસઞ્જીવિનિ ॥ ૨॥

૯ રાગં ધેનુક
કારુણ્ય ચન્દ્રિકે શ્રી વાસવામ્બિકે
યોગિરાજમાનસ રાજહંસિકે ॥ પલ્લવિ॥
પઞ્ચમહાભૂતાત્મક વિશ્વસાક્ષિણિ
આકાશાનિલાનલ સલિલધરારૂપિણિ
પઞ્ચવિષય ગુણાત્મક જગદ્વ્યાપિનિ
શબ્દ સ્પર્શરૂપરસ ગન્ધરૂપિણિ ॥ ૧॥
આકાશરૂપિણિ શબ્દગુણધારિણિ
અનિલરૂપિણિ સ્પર્શગુણધારિણિ
અનલરૂપિણિ રૂપગુણધારિણિ
સલિલરૂપિણિ રસગુણધારિણિ ॥ ૨॥
પૃથ્વીરૂપિણિ ગન્ધગુણધારિણિ
સચ્ચિદ્રૂપિણિ ગીતસુધારાગિણિ
લોકકણ્ટક “ધેનુક” ભઞ્જનભગિનિ
લોકત્રયસ્વામિનિ અહિંસામોદિનિ   ॥ ૩॥

૧૦ રાગ નાટકપ્રિય
વાસવિ વરદે સર્વશાસ્ત્ર વિશારદે
ભવ મમ મોદદે સર્વકલા કોવિદે ॥ પલ્લવિ॥
રાગ તાન શ‍ૃતિ લયલીનતા મોદિનિ
હાવ ભાવ ભઙ્ગિ  મુદ્રા યુક્ત લાસ્યરઞ્જનિ
પ્રમોદ તરઙ્ગિણિ  પ્રમાદ નિવારિણિ
પરાપરા વિદ્યાસ્વામિનિ જનનિ ॥ ૧॥
કાવ્ય સાહિત્ય “નાટકપ્રિય” રસિકે
આરાધયામિ ગીતસુધા નાયિકે

જ્ઞાનયજ્ઞવ્રત પ્રાજ્ઞમેધાઙ્કુરિ
યોગનિરત ચિત્તપ્રસાદનકરિ ॥ ૨॥

૧૧ રાગ કોકિલપ્રિય
ત્યાગપથં ગમય માં શુકપાણિ
શુક “કોકિલપ્રિય” કૂજનાસ્વાદિનિ ॥ પલ્લવિ॥
આધ્યાત્મિક તાપદૂરિણિ નિર્માયે
અધિભૌતિક તાપહારિણિ યોગમાયે
અધિદૈવિક તાપવારિણિ સ્થિતિપ્રિયે
તાપત્રયાગ્નિ જિહ્વાશમનપ્રિયે ॥ ૧॥
કર્મપ્રચોદિનિ ત્રિવાસનાકારિણિ
દેહવાસનારૂપેણ વિષય ચક્રાવર્તિનિ 
લોકવાસનારૂપેણ ભયકામવર્ધિનિ 
શાસ્ત્રવાસના દ્વારા ભેદાભેદપ્રબોધિનિ ॥ ૨॥
અહિંસામયિ   દયામયિ પ્રેમમયિ
ત્યાગમયિ વિરાગમયિ ચિન્મયિ
શ્રીસરસ્વતિ શ્રી હૈમવતિ શ્રીહરિસતિરૂપિણિ
શ્રીમતિ સદ્ગુણવતિ શુભમતિ ગીતસુધાવાહિનિ ॥ ૩॥

૧૨ રાગ રૂપવતિ
હે “રૂપવતિ” તવ લાવણ્યે સ્તબ્ધોઽસ્મિ
તવ ગુણમાધુર્યે ભગવતિ મૂકોઽસ્મિ ॥ પલ્લવિ॥
લોકોત્તર મહિમાશક્તિ સમ્પદ્યુતે
દિવ્ય જ્ઞાનશક્તિપૂર્ણ લીલાયુતે
રાજસિક તામસિક ભાવવિકૃતિ  હારિણિ
સાત્વિક ભાવોદ્દીપનકર સ્પર્શમણિ ॥ ૧॥
હે ગીતસુધાકરિ ભવ કૃપાસાગરિ
શ્રીમદ્વાસવી દેવી હૃદયેશ્વરિ
જીવપરીક્ષા કારિણિ ઉત્કર્ષિણિ 

જન્મસાફલ્ય બલપ્રદાયિનિ ॥ ૨॥

૩ શુદ્ધ મધ્યમ અગ્નિચક્ર

૧૩ રાગ ગાયકપ્રિય
નિર્મલાં નિષ્કલાં સર્વમઙ્ગલાં
શ્રિત વત્સલાં ધ્યાયામિ વાસવિ બાલામ્ ॥ પલ્લવિ॥
નિત્ય મહોજ્જ્વલાં નિરુપમબલાં
દર્પણ સદૃશકપોલાં નિખિલાં
નૃત્યકાવ્યાભિનયલીલાં સુશીલાં
વાદક “ગાયકપ્રિય” પોષણલોલામ્ ॥ ૧॥
સાધન નિરત યોગિગમ્ય ચિત્કલાં
સંસ્કાર વશવર્તિ  ગીતસુધાત્મફલાં
ચતુર્વિંશત્યક્ષર   માલાં નિર્મલાં
જીવકોટિ સૃષ્ટિપાલન કુશલામ્ ॥ ૨॥

૧૪ રાગ વકુલાભરણ
અતિશય ભક્તિદાતે વાસવિ વિશ્વમાતે
શુકહસ્તે નમસ્તે તુલાહસ્તે વિદ્યાપ્રીતે ॥ પલ્લવિ॥
તવ પુણ્યચરણ રજસ્પર્શમેવ કરોતિ માં પુનીતં
તવ દિવ્ય નામજપમેવ કરોતિ માં વાચાલં મૌનીં
તવ સુરગીતસુધા પાનમેવ પઙ્ગું  ગિરિં  લઙ્ઘયતે
તવ નિરુપમ ચરિતાદ્ભુતમેવ નેત્રોન્મીલનં કુરુતે ॥ ૧॥
મા કુરુ માં તવ સાન્નિધ્ય સામીપ્ય દૂરં
મા કુરુ માં તવ નામરત્નહારરહિતં
કુરુ માં તવ નિત્યમહિમા વૈભવરતં
કુરુ માં સદા ભક્તિનિર્મગ્ન ભાવમધુપૂતમ્ ॥ ૨॥
“વકુલાભરણ”ધારિણિ સહજ સુન્દર માનિનીમણિ

નલિન કુટ્મલ ધારિણિ નાગવેણિ કોકિલવાણિ
અરુણવારિજપાણિ દયાપૂર્ણ તેજોનયનિ
વૈશ્યવંશ કીર્તિકારિણિ   કામિતાર્થ દાયિનિ ॥ ૩॥

૧૫ રાગ માયામાલવ ગૌલ
જ્યેષ્ઠશૈલ પુરાધીશ કુમારિ સુકુમારિ
શ્રેષ્ઠ ગુણાભરણધરિ સુન્દરશુકધરિ ॥ પલ્લવિ॥
ગૌરવબાલિકા વૃન્દસ્વામિનિ માર્ગદર્શિનિ 
ગ્રન્થાધ્યયન પ્રમોદ ભાગ્યપ્રસાદિનિ
ઊરુજાન્વયકુલ દૈવી રાજકુમારિ
પરાશક્ત્યવતારિણિ વિશ્વૈકસુન્દરિ
વર્ણનાતીત ગુણશક્તિ વિદ્યાસિદ્ધિ સ્વામિનિ
વાસવી કન્યકા પરમેશ્વરિ સ્નેહચિન્તામણિ
વર્ણાશ્રમ વિદાયિનિ ઊરુજાન્વય હિતકરિ
વીર ધીર વિરૂપાક્ષ વાત્સલ્યસાગરિ ॥ ૨॥
સુલભગ્રાહ્ય “માયામાલવગૌલ”સપ્તસ્વરજનનિ
ભજન સઙ્કીર્તનપ્રિય સ્વેદાશ્રુ પ્રોલ્લાસિનિ
યુગયુગસઞ્ચાલિનિ ભક્તિગીતસુધા વાહિનિ
યોગક્ષેમસંવહનિ શુદ્ધ બુદ્ધ મુક્તરૂપિણિ ॥ ૩॥

૧૬ રાગ ચક્રવાક
તપોગોચરી સમાધીશ્વરી
કન્યકાપરમેશ્વરી અવતુ મામ્ ॥ પલ્લવિ॥
વાગ્રૂપસૃષ્ટિ સારા ચતુર્વેદરૂપિણિ
ચતુર્વેદસારા ત્રિવ્યાહૃતિરૂપિણી
ભૂર્ભુવસ્સુવસારા ઓઙ્કારરૂપિણી
ઓઙ્કારસારા અકારરૂપિણી ॥ ૧॥
આદિક્ષાન્ત વર્ણનકરી શુભકરી
સર્વભાષા રત્નાકરી અવતુ માં

સહૃદય પીયૂષાભિવર્ષિણી 
શુક પિક “ચક્રવાક” કૂજનહર્ષિણી   ॥ ૨॥
ચતુર્દશ ભુવનાકારા મધુરા
ધ્યાનયોગ તત્પરા નિર્વિકારા 
સર્વાધારા અવતુ સદા માં
ગીતસુધાહૃત્પદ્મે સાકારા ॥ ૩॥

૧૭ રાગ સૂર્યકાન્ત
તવ સમક્ષમતાભ્યાસ સૌભાગ્યં મે દેહિ
તવ સમુજ્જ્વલ અહિંસાયાગે   શ્રદ્ધાં મે દેહિ ॥ પલ્લવિ॥
તવ વિસ્મરણ સમયે તુ માયાવશોઽહં
તવ સંસ્મરણ સમયે તુ જ્ઞાનદીપ્તોઽહં
ભવબન્ધહારિણિ ત્વયૈવ વેદ્યમ્ ।
મમ ચિત્તસંસ્કરણં ત્વયૈવ સાધ્યમ્ ॥ ૧॥
કોટિકોટિ જીવિ જનનમરણચક્ર સઞ્ચાલિનિ
કોટિકોટિ કર્મ કલાપ તાપ વિલાપ સાક્ષિણી
શ્રીકન્યકા પરમેશ્વરિ સદ્ગતિકારિણિ જનનિ
ગૌરવ બાલિકામણિ દુરિતવારિણિ ગીતસુધાવનિ ॥ ૨॥
“સૂર્યકાન્તશિલા” સદૃશં ધીતેજં મે પ્રયચ્છ
ચન્દ્રકાન્તિ સદૃશં શીતલ ચિત્તં મે પ્રયચ્છ
શાન્તિ સૌખ્ય ભક્તિ જ્ઞાન વૈરાગ્ય પ્રદાયિનિ
ભ્રાન્તિ શોક મોહ મમતાહઙ્કાર નાશિનિ ॥ ૩॥

૧૮ રાગ હાટકામ્બરિ
જિજ્ઞાસારણ્યે મમ દિઙ્મૂઢતા હાસ્યાસ્પદં
કૃપાસાગરિ “હાટકામ્બરિ” કથં લભ્યં તવપદમ્ ॥ પલ્લવિ॥
વિષમે આગતમિદં દૌર્ભાગ્યં પુરાકૃતં
વ્યર્થાશ્રુધારાકુલ નેત્રં માં કુરુ જાગરિતં
અદમ્યોત્સાહોદ્યાને પુષ્પસઞ્ચયરતોઽસ્મિ

સૌરભમય ભક્તિસુમ માલિકાર્પણે તૃપ્તોઽસ્મિ ॥ ૧॥
ક્ષિપ્તતા વિક્ષિપ્તતા સમ્મૂઢતા પીડિતોઽસ્મિ
એકાગ્રતા નિરોધતા સ્થિતિદ્વયાશ્રય નિરીક્ષકોઽસ્મિ
ત્વમેવ યોગેશ્વરિ ગીતસુધાકરિ શુભોદયકરિ
સમાધિઋષિ કુસુમશ્રેષ્ટિ સુકુમારિ પેનુગોણ્ડેશ્વરિ ॥ ૨॥

૪ શુદ્ધ મધ્યમ વેદચક્ર

૧૯ રાગ ઝઙ્કારધ્વનિ
અન્તરતમ ગુરુરૂપેણ બોધય શ‍ૃતિમર્મજ્ઞાનં
અન્તર્યામિનિ ક્ષમસ્વ મમ અજ્ઞાનકૃત પાપમ્ ॥ પલ્લવિ॥
હે પુણ્યચરિતે “ઝઙ્કારધ્વનિ” પ્રીતે ગુણાતીતે
કુબેરાંશજ કુલસઞ્જાતે વાસવિ વિશ્વમાતે
નાદ બિન્દુ કલાતીતે સર્વાવસ્થા વિવર્જિતે 
નાગરાન્વયારાધિતે જ્યેષ્ઠશૈલપુરજનપ્રીતે ॥ ૧॥
ક્ષમસ્વ ક્ષમસ્વ મમ વિભ્રાન્તિકૃત અપરાધ સહસ્રાણિ
ક્ષમસ્વ કૃપયા મમ વિકૃત ભાવલહરિ સહસ્રાણિ
ક્ષમસ્વ સર્વદા મમ નિદ્રાજડતાવિરતિ દોષાણિ
ક્ષમસ્વ નિર્માયે ગીતસુધાન્તર્ દુરિતાનિ સહસ્રાણિ ॥ ૨॥

૨૦ રાગ નટભૈરવિ
વૈશ્યવંશોદ્ધારિણિ શ્રી કન્યકા પરમેશ્વરિ
સર્વ જીવશુભઙ્કરિ શ્રીવાસવિ વિશ્વેશ્વરિ ॥ ૧॥
પ્રણવ નાદસ્વરૂપિણિ ઘન શૈલનગર નિવાસિનિ
ભક્તહૃદય વિહારિણિ મહત્ત્યાગ માનસરક્ષિણિ ॥ ૨॥
ઋષિગણાર્ચિત   શુભમનોહર ચરણયુગલ સરોજિનિ
ચક્રરાજ નિવાસિનિ બહુમન્ત્રસ્ફુરણ વિરાજિનિ ॥ ૩॥
દેવ કિન્નર કિમ્પુરુષ ગન્ધર્વ યક્ષોદ્ધારિણિ

સત્યશોધક ધીપ્રચોદિનિ કામિતાર્થપ્રદાયિનિ ॥ ૪॥
સર્વપાતક નાશિનિ નિજસાધના બલવર્ધિનિ 
દુઃખદારિદ્ર્યાદિ નાશિનિ જ્ઞાનયોગાહ્લાદિનિ ॥ ૫॥
વવિધ કર્મસુ મર્મભેદિનિ ગાનકાવ્ય વિનોદિનિ
વિવિધ સત્પથ પ્રદર્શિનિ   ઈષણત્રય હારિણિ ॥ ૬॥
દેશ કાલ નિમિત્ત પુરુષાર્થાદિ બલસંયોજિનિ
યોગ સોપાનાધિરોહણ શક્તિવર્ધિનિ   રઞ્જનિ ॥ ૭॥
ત્યાગ પ્રેમ વિરાગિણિ મુક્તિમાર્ગ પ્રકાશિનિ
કાર્ય કારણ ચક્રવર્તિનિ   મરણભીતિ નિવારિણિ ॥ ૮॥
વાસવિ “નટભૈરવિ” હે સર્વજીવશુભઙ્કરિ
ભૈરવિ માં પાહિ ત્રાહિ ભક્તચિત્તપ્રિયઙ્કરિ ॥ ૯॥
જ્ઞાન વિજ્ઞાનાત્મકામૃત હૃદય ગીતાસ્વાદિનિ
દિવ્ય ગીતસુધાવનિ શુભ કામવર્ધિનિ   નિર્ગુણિ ॥ ૧૦॥

૨૧ રાગ કીરવાણિ
કન્યકા પરમેશ્વરિ પરદેવતે
રક્ષ માં સદા ભક્તિસુમાર્ચિતે   ॥ પલ્લવિ॥
લલિતા વ્રતાચરણ પૂર્વે ત્વં બાલિકે
સર્વાભરણ દુકૂલાન્વિતે પીઠે સ્થિતે
સર્વજનસમ્મુખે બહુ દેવિરૂપધરિ
આશ્ચર્યવદ્દૃષ્ટ્વા  સર્વે મૂકાઃ ॥ ૧॥
કુસુમામ્બ કુસુમાર્ય ભયદૂરિણિ
ભાસ્કરાચાર્યસ્તુત મહિમાવતારિણિ
અહિંસા   સત્પથગામિનિ “કીરવાણિ”

નવ્યપથ પ્રદર્શિનિ   ગીતસુધાવનિ કીરપાણિ ॥ ૨॥
વિરૂપાક્ષેણ સહ બાલ્યે ક્રીડાનુરક્તે
વિદ્યાર્જને ગુરુપ્રાજ્ઞ સ્તબ્ધતાસક્તે
કુસુમદમ્પતિ હૃદયસ્પર્શિ  વાગ્વર્ષિણિ 

રક્ષ માં પેનુગોણ્ડપુર જનોલ્લાસિનિ ॥ ૩॥

૨૨ રાગ ખરહરય્રિય
સુવિમલ ચિદ્ગગને નિરુત વિરાજિતે
અનલપીઠ સ્થિતે કુસુમાર્ય સઞ્જાતે ॥ પલ્લવિ॥
જન્મજન્માન્તર કૃત પુણ્યફલ દાયિનિ
યોગભ્રષ્ઠ સાધક શીઘ્રોદ્ધારિણિ
તન્મયતાન્તર્મોદ સંવાહનિ
“ખરહરપ્રિય” રામરૂપ કૃષ્ણભગિનિ ॥ ૧॥
પરતત્ત્વ પ્રકાશિનિ ગીતસુધાકર્ષિણિ 
વ્યવ્ષ્ટિ સમષ્ટિ ભેધાભેધોલ્લાસિનિ
ત્યાગસિંહાસનેશ્વરિ   સુચરિતે
કન્યકા માતે મામુદ્ધર પુનીતે ॥ ૨॥

૨૩ રાગ ગૌરિમનોહરિ
સ્તવ પુષ્પયાગં કરિષ્યે વાસવામ્બિકે
સુપ્રીતા ભવઆહ્લાદચન્દ્રિકે ।
નવદુર્ગાસ્વરૂપિણિ ગીતસુધા તરઙ્ગિણિ
અષ્ટાદશભુજે ત્વં પરામ્બિકે ॥ ૧॥
શૈલપુત્રીતિ પ્રથમરૂપિણિ વૃષભવાહનિ બાલચન્દ્રશેખરે
સતિ શિવસતિ હૈમવતિ ત્રિશૂલકમલધરે ઉપાસિતે
મૂલાધારે ॥ ૧॥
બ્રહ્મચારિણીતિ દ્વિતીયરૂપિણિ જપમાલા કમણ્ડલધારિણિ
પૃર્ણ તેજસ્વિનિ નિરુપમ તપસ્વિનિ સ્વાધિષ્ઠાનાર્ચિતે 
સિદ્ધિદાયિનિ ॥ ૨॥
ચન્દ્રઘણ્ટેતિ તૃતીયરૂપણિ દશભુજે નાનાયુધધારિણિ
ઘણ્ટાકાર બાલશશિશેખરે સિંહવાહિનિ   મણિપૂરવાસિનિ ॥ ૩॥
કૂષ્માણ્ડેતિ ચતુર્થરૂપિણિ બ્રહ્માણ્ડસૃષ્ટિ ક્રીડાવિનોદિનિ

અષ્ટભુજે રવિમણ્ડલવાસિનિ આદિ વ્યાધિ હારિણિ
અનાહતનિવાસિનિ ॥ ૪॥
સ્કન્દમાતેતિ પઞ્ચમરૂપિણિ મમતાઙ્કસ્થિત ષણ્મુખજનનિ
ચતુર્ભુજે પદ્માસને સિંહવાહિનિ   વિશુદ્ધચક્રનિવાસિનિ ॥ ૫॥
કાત્યાયનીતિ ષષ્ટરૂપધારિણિ કાત્યાયન મહર્ષિનન્દિનિ 
ચતુર્ભુજે સુવર્ણવર્ણે સિંહવાહિનિ   આજ્ઞાચક્રવાસિનિ ॥ ૬॥
કાલરાત્રીતિ સપ્તમરૂપ ધારિણિ ભૂતપ્રેતભયઙ્કરિ
ચતુર્ભુજે કૃષ્ણે ગાર્ધભારૂઢે સહસ્રારપૂજિતે શુભઙ્કરિ ॥ ૭॥
મહાગૌરીતિ અષ્ટમરૂપિણિ વૃષભારૂઢે શ્વેતામ્બરિ
આશ્વયુજાષ્ટમિ પૂજાપ્રીતે ચતુર્ભુજે “ગૌરિમનોહરિ” ॥ ૮॥
સિદ્ધિદાત્રીતિ નવમરૂપિણિ અષ્ટસિદ્ધિદાયિનિ શિવાર્ધાઙ્ગિનિ
આશ્વયુજ નવમિસેવિતે ચતુર્ભુજે કેસરિવાહનિ ॥ ૯॥
એતાનિ દેવી નવરૂપાણિ નવરાત્ર્યારાધન ભક્તિમહોત્સવે
પૂજિતાનિ યચ્છન્તિ ભક્તિ જ્ઞાન વૈરાગ્યાદિ મોક્ષસમ્પદાનિ ।

ૐ તત્સત્ ।

૨૪ રાગં વરુણપ્રિય
શ્રી વાસવીમાતા કુસુમામ્બ સઞ્જાતા
રક્ષતુ માં લાવણ્ય વિદ્યુલ્લતા ॥ પલ્લવિ॥
બહુરૂપ ધારિણિ બહુશક્તિ રૂપિણિ
બહુમન્ત્ર જનની બહુતન્ત્રકારિણિ
ગૌરવ બાલિકામણી ગીતસુધાવની
“વરુણપ્રિય” રાગરઞ્જિની રક્ષતુ મામ્ ।
પાલયતુ મામ્ ॥ ૧॥
કામેશ્વરી મહાવજ્રેશ્વરી
કુલસુન્દરી ત્રિપુરસુન્દરી
ભગમાલિની જ્વાલામાલિની
નીલપતાકા વહ્નિવાસિની રક્ષતુ માં
પાલયતુ મામ્ ॥ ૨॥

નિત્યક્લિન્ના ભેરુણ્ડા નિત્યા
સર્વમઙ્ગલા  વિજયા ચિત્રા
શિવદૂતી ત્વરિતા ઇત્યારાધિતા
ષોડશનિત્યાસ્વરૂપિણી રક્ષતુ માં
પાલયતુ મામ્ ॥ ૩॥

૫ શુદ્ધ મધ્યમ બાણચક્ર

૨૫ રાગ મારરઞ્જિનિ
વાસવિ ત્વમેવ પ્રાતઃસ્મરણીયે
કન્યકે ત્વં સર્વકાલારાધનીયે ॥ પલ્વવિ ॥
અમ્બિકે સર્વજનપૂજનીયે
સાત્વિકે સર્વ દેશોપાસનીયે
પુત્રકામેષ્ટિયાગ ફલજન્યે
વિરૂપાક્ષ ભગિનિ આદર્શકન્યે ॥ ૧॥
“મારરઞ્જિનિ” રતિપતિભસ્મજાત-
ભણ્ડાસુરાંશજ ગન્ધર્વરાજ-
ચિત્રકણ્ઠેન મોહિતે કીર્તિકન્યે 
વિષ્ણુવર્ધનમર્દિનિ   ગીતસુધારાધ્યે ॥ ૨॥

૨૬ રાગ ચારુકેશિ
“ચારુકેશિ” કન્યકા પરમેશ્વરિ
કૃશ્ણકેશિ નવરત્નખચિત પીઠાધીશ્વરિ ॥ પલ્લવિ॥
માણિક્ય વિદ્રુમ ગોમેધ વોઢૂર્ય ખચિતાનિ
દશાઙ્ગુલીયાનિ  તાટઙ્કયુગલાનિ કણ્ઠહારાણિ
ધારયિત્વાસિ અનુપમ લાવણ્યવતિ સૌન્દર્યવતિ
મમ દ્વિનેત્રાભ્યાં દ્રષ્ટું કથં શક્તોઽસ્મિ સુમતિ ॥ ૧॥
ભક્તિવનરુહ જાજી ચમ્પક પુન્નાગસુમ માલિનિ

પલ્લવપાણિ પતિતપાવનિ પન્નગેન્દ્રશયન ભગિનિ
ષડ્રસયુત ભક્ષ્ય ભોજ્ય લેહ્ય ચોષ્યાણિ
પ્રતિગૃહ્યતાં હે દેવિ ગીતસુધાકર્ષિણિ   ॥ ૨॥

૨૭ રાગ સરસાઙ્ગિ
સ્વપ્નસદૃશ જાગ્રદવસ્થે કથમહં મોહગ્રસ્તં
સ્વપ્નસદૃશ દૃશ્યવિશ્વે કથમહં શોકત્રસ્તમ્ ॥ પલ્લવિ॥
અહં જાનામિ માયાદેવિ ત્વમેવ મહામાન્ત્રિકે
વ્યાધિજરાબદ્ધોઽહં સંસાર જલાર્ણવ નાવિકે
અહં તવ પુત્રોઽસ્મિ ભક્તોઽસ્મિ સર્વજીવાત્મિકે
કથં દૃષ્ટ્વા મમ દૈન્યં હર્ષિતાસિ   દયાચન્દ્રિકે ॥ ૧॥
લાભનષ્ટ સૌખ્યદુઃખ જયાપજય ભેદં કુત્ર
યોગ ભોગ રોગ ત્યાગ વિરાગભેદં કુત્ર
સ્વપ્નકાલ માત્રવેદ્યં સર્વાનુભવં સાધ્યં
“સરસાઙ્ગિ ”જાગ્રતસ્ય સર્વમેવમેક મનૃતમ્ ॥ ૨॥

૨૮ રાગ હરિકામ્બોજિ
દેહિ મે ભક્તિ ભિક્ષાં કલ્પવલ્લિ
શ્રી વાસવી કન્યકે અમૃતવલ્લિ ॥ પલ્લવિ॥
બહુજન્મ કૃતપાપ વિપિન દહનકરિ
બહુકાલ કૃતયોગ સેવાફલકરિ
બહુવિષય  મોહદાહ નિવારિણિ
બહુવિદોપાસિતે  ગીતસુધામોદિનિ ॥ ૧॥
ચિન્તાપીડાન્ધકાર સુદૂરિણિ
ચિન્તનસ્વરૂપિણિ સદ્ભક્તિપોષિણિ
“હરિકામ્બોજિ” સુરાગ તરઙ્ગિણિ
સર્વજીવ જ્ઞાનયાત્રા સન્તોષિણિ ॥ ૨॥

૨૯ રાગ શઙ્કરાભરણમ્
નાદવીણાવાદન નિર્મગ્નહૃદયે
અનાહતાહત નાદરઞ્જનિ મોદાશ્રયે જયજય ॥ પલ્લવિ॥
શુકવાણિ લીલાશુકપાણિ વિદુષીમણિ જયજય
ગીતસુધા વનવિહારિણિ સ્વરલોકસઞ્ચારિણિ માતે
સુમાર્પિત   સદ્ભક્તિ રાગરત્નહાર વિરાજિનિ જયજય ॥ ૧॥
પરા પશ્યન્તી મધ્યમા વૈખરી વાગ્રૂપિણી જયજય
સાહિત્ય સઙ્ગીત  પીયૂષ રસાસ્વાદિનિ વેદવાણિ જયજય દિવ્યગુણરાજિતે ।
શબ્દાર્થસંયુત લેખન વચન વાહિનિ હંસગામિનિ જયજય ॥ ૨॥
સ.રિ.ગ.મ.પ.દ.નીતિ સપ્તસ્વર નવવિધ સંયોજનિ જયજય
વિશિષ્ટ સ્વરવિન્યાસોદિતાનન્ત રાગતાનાલાપિનિ જયઝય
દ્વાદશ ચક્ર જનકરાગ મહાસામ્રાજ્યસ્થાપિનિ ગાનયોગિનિ
ઔડવ ષાડવ વક્રરાગ સરોવર રસવિહાર રાગિણિ જયજય ॥ ૩॥
ઇન્દુ નેત્રાગ્નિ વેદ બાણ ઋતુ ઋષિ વસુ જયજય લોકમાતે
બ્રહ્મ દિશિ રૂદ્રાદિત્યેતિ દ્વિસપ્તતિઃ મેલકર્તરાગ ગ્રામ જયજય
“ધીર શઙ્કરાભરણ” વજ્રકવચધારિણિ વીરરમણિ જયજય ॥ ૪॥
દ્વિસપ્તતિઃ કાવ્ય ગીતસુધાવાહિનિ ભવતારિણિ જયજય
શ્રી કન્યકા પરમેશ્વરિ આત્મબલિદાનકઙ્કણધરિ મનોહરિ ॥ ૫॥
સ... સ... સર્વજીવવિકાસિનિ સઙ્કર્ષિણિ   બહુપરાક્
રિ... રિ... રિપુસંહારિણિ રિષ્ટસુદૂરિણિ બહુપરાક્
ગ... ગ... ગમક ચમક કાવ્યલાસ્યાહ્લદિનિ બહુપરાક્
મ... મ... મદનશરચ્છેદિનિ જગન્મોહિનિ બહૂપરાક્
પ... પ... પામરોદ્ધારિણિ પરઞ્જ્યોતિસ્વરૂપિણિ બહુપરાક્
દ... દ... દમ શમ તિતિક્ષોપરતિ ચોદિનિ બહુપરાક્
નિ... નિ... નિગમાગમ ગીતા સ્મૃતિ શાસ્ત્ર શરીરિણિ બહુપરાક્ ।
જય અમ્બે જગદમ્બે કન્યકામ્બે બહુપરાક્

રાગ... મધ્યમાવતિ
દયામયિ ત્વાં સમીક્ષ્ય સમીક્ષ્ય નાહમસ્મિ
સુધામયિ ત્વાં સામીપ્ય સામીપ્ય દાસોઽહમસ્મિ

કૃપામયિ ત્વાં વિદિત્વા વિદિત્વા સોઽહમસ્મિ
ચિન્મયિ ત્વમેવાહં અહં ત્વમેવ અહં બ્રહ્માસ્મિ ॥
એતદસ્તુ મમાનુભવં હે વિશ્વમાતે
એતદસ્તુ સર્વસ્યાનુભવં હે મુક્તિદાતે ॥
ઓં શાન્તિઃ શાન્તિઃ શાન્તિઃ ॥

૩૦ રાગ નાગાનન્દિનિ
સૌમ્યરૂપિણિ શિષ્ટરક્ષિણિ કન્યકા પરમેશ્વરિ
ઘોરરૂપિણિ દુષ્ટશિક્ષિણિ રક્ષ માં વિશ્વરૂપધરિ ॥ પલ્લવિ॥
સચ્ચારિત્ર્ય સૌમનસ્ય સદ્ધર્મનિકેતને
સદાચાર સદ્વિચાર સદ્ભાવનાસદને
સુગુણરત્નાકરિ સર્વજીવ શુભઙ્કરિ
સર્વશક્ત્યાયુધધરિ વરદાભયકરિ ॥ ૧॥
ચિક્ષુરાન્ધક ધૂમ્રલોચન કરાલોદ્ધતધ્વંસિનિ
ચામર ભાષ્કલ તામ્રાસુરોદગ્રાદિ દૈત્યસૂદનિ
મહિષાસુર શિરચ્છેદિનિ દિવ્યતેજસ્વિનિ
રક્તબીજાસુર રક્તપાનોદ્વિગ્ન વિલાસિનિ ॥ ૨॥
ચણ્ડમુણ્ડાસુર પ્રાણહારિણિ ચામુણ્ડેશ્વરિ હિતકરિ
શુમ્ભનિશુમ્ભ બલદર્પદમનિ શતૃવીર ભયઙ્કરિ
કૌશિકી કન્યકે કાલિકે રક્ષ માં ભદ્રકાલિકે
વિન્ધ્યવસિનિ વિજયદુર્ગે દુર્ગે સંરક્ષ પરામ્બિકે ॥ ૩।
નૂતનાદ્ભુત શાન્ત્યહિંસા   ત્યાગયુત સમરદર્શિનિ 
ત્રાહિ માં સુચિત્ર વિચિત્ર સઙ્ઘર્ષણતન્ત્ર  શાલિનિ
પરાક્રમિ કામવશ ક્રોધવશ નિરઙ્કુશ ચક્રવર્તિ  -
વિષ્ણુવર્ધન મર્દિનિ   વિમોચનિ “નાગાનન્દિનિ” ॥ ૪॥
લલિતાપરમેશ્વરિ ત્વમેવ અખિલાણ્ડ જનયિત્રિ
કન્યાકુમારિ ત્વમેવ મમ પ્રાણદાત્રિ જ્ઞાનદાત્રિ
હે કન્યકા પરમેશ્વરિ સમાધિઋષિ વરદાત્રિ
ત્વમેવ સત્યજ્ઞાનાનન્ત રૂપિણિ ગીતસુધાભિનેત્રિ મમ ॥ ૫॥

૬ શુદ્ધ મધ્યમ ઋતુચક્ર

૩૧ રાગ યાગપ્રિય
શ્રીમદ્ભાગવત કીર્તિતે   વાસવિ
“યાગપ્રિય” કુસુમાર્ય સઞ્જાતે દેવિ ॥ પલ્લવિ॥
વૈષ્ણવી માધવીતિ જપસંપ્રીતે
નારાયણી ઈશાનીતિ નામગાનસ્તુતે
દુર્ગા કાલી ભદ્રેતિનામ સંસ્તુતે
કુમુદા શારદા કન્યેતિસમર્ચિતે   ॥ ૧॥
ચણ્ડિકા કૃષ્ણેતિ વર્ણિતે   સુખદાતે
વિજયા માયેતિ સુકીર્તિતે   માનિતે
ચતુર્દશ નામ મુક્તાહાર શોભિતે
ચતુર્દશ ભુવનાશ્રિતે ગીતસુધાનુતે ॥ ૨॥

૩૨ રાગ રાગવર્ધિનિ 
શ્રીકન્યકા માતે અગ્નિપદ્મ પીઠસ્થિતે
વન્દેઽ હં નગરેશ્વરાલય પ્રતિષ્ઠિતે ॥ પલ્લવિ॥
ત્રિભુવન સમ્મોહિનિ શુકભાષિણિ
ત્રિમૂર્તિ  જનનિ વિ“રાગ વર્ધિનિ  ”
વન્દેઽહં દિવ્યસ્ફુરણ સૌધામિનિ
વિદુષીમણિ ગીતસુધાહ્લાદિનિ ॥ ૧॥
અષ્ટાદશ નગરાધીશ સઞ્જાતે
અષ્ટૈશ્વર્યદાતે હે મન્દસ્મિતે
અષ્ટમદવારિણિ ભક્તિભાવોદ્દીપિનિ
અષ્ટસાત્વિક ભાવવિકાર કારિણિ ॥ ૨॥

૩૩ રાગ ગાઙ્ગેયભૂષણિ
નાહં શક્નોમિ કર્તું દીર્ઘ ધ્યાનયોગં
તવ ગુણમહિમારતિરેવ મમ મધુરયોગમ્ ॥ પલ્લવિ॥
બહુદ્રવ્ય ક્રિયામય તવાર્ચને ન મે હર્ષં
દેહેન્દ્રિય ચલન કલાપમય નમને ન મે હર્ષં
તવ ભાવમય મન્ત્રયોગે મમ માનસં તુષ્યતિ
તવ લીલાવર્ણન સ્રોતે મમ હૃદયં લાસ્યતિ ॥ ૧॥
પુલકિત તનુમનહૃદયેષુ ત્વમેવ સૌધામિની
પરતત્ત્વાસને ત્વમેવ સાધનપ્રોલ્લાસિની
મનોખિન્નતાપહારિણી ગીતસુધાવનિ
મનીષિણિ હે વાસવિ “ગાઙ્ગેયભૂષણિ ” ॥ ૨॥

૩૪ રાગ વાગધીશ્વરિ
કુસુમાર્ય તનયે કુસુમહૃદયે
સન્નિધિં  કુરુ મમ નત હૃદયે ॥ પલ્લવિ॥
આગમશાસ્ત્રાધારે નિગમ સારે
ભાસ્કરાચાર્ય વિદ્વત્સાકારે
વિષ્ણુવર્ધન નૃપસૂદનચતુરે ।
વિષ્ણુસોદરિ શ્રીકરિ ભક્ત્યાધારે ॥ ૧॥
નાનાભરણધરિ “વાગધીશ્વરિ”
નલિનકુટ્મલ શુકધરિ શુભકરિ
આર્યવૈશ્ય વંશાબ્ધિ સઞ્જાતે
અહિંસાવ્રતે   ગીતસુધા તોષિતે ॥ ૨॥

૩૫ રાગ શૂલિનિ
વિરાટ્ વિશ્વરૂપ પ્રદર્શિનિ   ભૂનભોવ્યાપિનિ
શ્રીમદ્કન્યકા પરમેશ્વરિ નમસ્તે નમસ્તે બ્રહ્મરૂપિણિ ॥ પલ્લવિ॥
પશ્યામિ કથં તવ વિશ્વરૂપમિદં ચરાચરમયં

તેજોમયમત્યદ્ભુતં અલૌકિકં અભૂતપૂર્વં
અનાદ્યનન્તરૂપિણિ સર્વભૂતાન્તર્યામિનિ
અનેક નદીસાગર શૈલ વન સસ્યસઙ્કુલશોભિનિ ॥ ૧॥
અનેક વદન નયન બાહૂદર  નલિનચરણ શોભિનિ
અનેક શસ્ત્ર પ્રહરણધારિણિ દિનકર શશાઙ્કલોચનિ
સરસિજનાભ સરસિજોદ્ભવ સદાશિવ ત્રિમૂર્તિમાતે 
સરસિજનાભસતિ સરસિજોદ્ભવસતિ ભવસતિમાતે ॥ ૨॥
ત્વં ભૂર્ભુવસ્સુવર્લોકત્રય સર્વદા સંરક્ષિણિ
મહર્લોક જનોલોક તપોલોક સત્યલોકસ્વામિનિ
અતલવિતલસુતલતલાતલ રસાતલ મહાતલ પાતાલ
વ્યાપિનિ અણ્ડજ સ્વેદજોદ્બિજ જરાયુજોદ્ભવ જીવસઙ્કુલપાલિનિ ॥ ૩॥
રવિકોટિદીપ્તિયુતે આપાદતલમસ્તક લાવણ્યયુતે
નાગરુદ્રાદિત્ય યક્ષગન્ધર્વ સિદ્ધસાધ્યાસુરવૃન્દ વન્દિતે
અણ્ડપિણ્ડ બ્રહ્માણ્ડ ભાણ્ડોદરિ મહાભયઙ્કરિ નમસ્તે
પ્રસન્ના ભવ શ્રીકરિ સૌન્દર્યનિધીશ્વરિ ગીતસુધાકરિ ॥ ૪॥
“શૂલિનિ”શઙ્ખિનિ  ચક્રિણિ ગદિનિ ઘણ્ટિનિ વારુણિ
સુરવૈરિગણધ્વંસિનિ અષ્ટદિગ્પાલકવૃન્દનિયન્ત્રિણિ
બ્રહ્મકુણ્ડસુક્ષેત્રે ચતુરુત્તરશત હોમકુણ્ડમધ્યે
આત્મત્યાગ મહાયજ્ઞકારિણિ ગોલોક ગામિનિ ॥ ૫॥

૩૬ રાગ ચલનાટ
ગુહ્યતમે વિમલે પાલય માં દીનં
ગુરોરઙ્ઘ્રિ  કમલે મમ ચિત્તમસ્તુ લીનમ્મ્ ॥ પલ્લવિ॥
અન્ધકારેઽસ્મિન્ ગુહે નિરાશ્રિતોઽસ્મિ
અહઙ્કારે જીવયાત્રે બન્ધિતોઽસ્મિ
મમકારે જીવનયાત્રે મોહિતોઽસ્મિ
દેહાત્મ વાહને કર્મચક્રે ભ્રમિતોઽસ્મિ ॥ ૧॥
પ્રતિ સૂર્યોદયે જરાક્રમણમસ્તિ
પ્રતિ ચન્દ્રોદયે નિદ્રાપરવશતાસ્તિ

સનાતના “ચલ નાટક” રઙ્ગ  વિશ્વસાક્ષિણિ
વિનૂતન સમરવ્રતે ગીતસુધાપાવનિ ॥ ૨॥

૭ પ્રતિ મધ્યમ ઋષિચક્ર

૩૭ રાગ સાલગ
રાજયોગ સિંહાસનાધીશ્વરિ   સંવિત્સાગરિ
શ્રી કન્યકા પરમેશ્વરિ માધવ સહોદરિ ॥ પલ્લવિ॥
શબ્દ માધ્યમેન સુશ‍ૃતે દશનાદરૂપિણિ
પ્રાણ માદ્યમેન સ્પર્શિતે   દશપ્રાણરૂપિણિ
જ્યોતિર્માદ્યમેન દર્શિતે   જ્યોતિરગ્નિરૂપિણિ
શબ્દ સ્પર્શ રૂપ રસ ગન્ધેતિ બ્રહ્મરશ્મિ રૂપિણિ ॥ ૧॥
ભ્રાન્તિ “સાલગ” ભેદનશક્ત સુલભદૃશ્યે
ક્રાન્તિ ગીતસુધાપાન નિષ્ઠ સુલભવશ્યે
અણિમા મહિમા પ્રાપ્તિ પ્રાકામ્ય સિદ્ધીશ્વરિ
લઘિમા ગરિમા ઈશત્વ વશિત્વ સિદ્ધેશ્વરિ ॥ ૨॥

૩૮ રાગ જલાર્ણવ
મન્ત્રશરીરિણિ પરબ્રહ્મરૂપિણિ
કર્તૃ ભાવવિકર્ષિણિ   ભોક્તૃભાવ દૂરિણિ ॥ પલ્લવિ॥
હ કારિ ત્વં સ્થૂલદેહે વૈશ્વાનરરૂપિણિ
ર કારિ ત્વં સૂક્ષ્મદેહે તૈજસરૂપિણિ
ઈ કારિ ત્વં કારણદેહે પ્રાજ્ઞરૂપિણિ
હ્રીઙ્કારિ  ત્વં તુરીયે પરબ્રહ્મ રૂપિણિ ॥ ૧॥
“જલાર્ણવ” ત્રયવેષ્ટિત ભારતાવનિ પાવનિ
સૃજન સ્ફુરણ સૌધામિનિ ગીતસુધાહ્લાદિનિ
ભક્તિ ભુક્તિપ્રદાયિનિ સર્વપુરુષાર્થપ્રદે
ભવતારિણિ મનો નૈર્મલ્યપ્રદ યોગબલવરદે ॥ ૨॥

૩૯ રાગ ઝાલવરાલિ
કુરુ મમ હૃદયં સદ્ભક્તિસુધામયં
તવ હૃદયં સર્વજીવેષુ દયામયમ્ ॥ પલ્લવિ॥
ધીરોદાત્ત રમણિ લોકમાતારૂપિણિ
મન્ત્રમુગ્ધોપમ પ્રજાનુરાગિણિ રઞ્જનિ
સમાનાધિક રહિતે ક્ષમાત્યાગ સમન્વિતે
“ઝાલવરાલી”વાહં કુરુ મમ વિમોચનમ્ ॥ ૧॥
કૌસુમ્ભિકુસુમશ્રેષ્ઠિ કીર્તિવર્ધિનિ   
વિરૂપાક્ષ વાત્સલ્યસરસિ વિનોદિનિ
કૃતયુગ ત્રેતાયુગ દ્વાપરયુગાધીશ્વરિ
કલિયુગાવતારિણિ ગીતસુધાકરિ ॥ ૨।

૪૦ રાગ નવનીત
અનાહત ચક્રનિલયે વાસવિ સુકન્યે
અનાહત નાદવલયે મહાધન્યે ॥ પલ્લવિ॥
સમગ્ર સમ્પદેશ્વરિ સમગ્ર જ્ઞાનાધીશ્વરિ
સમગ્ર યશો સામ્રાજ્ય મોદકરિ
સમગ્ર વૈરાગ્ય સિંહાસનેશ્વરિ 
સમગ્ર ધર્મૈશ્વર્ય નિધીશ્વરિ ॥ ૧॥
અનૂહ્ય દ્યુતિમય બ્રહ્માણ્ડાલયે
અનુપમાદ્ભુત ચરિતે યોગમાયે
વન્દેઽહં નતજનત્રાતે શ્રીમાતે
ગીતસુધાપ્રીતે વિદ્યાદાતે ॥ ૨॥
ઉદ્યદ્રવિ સહસ્ર પ્રકાશયુતે
શબ્દબ્રહ્મ રૂપિણિ દ્વાદશદલસહિતે
અપાર કરુણાર્ણવે “નવનીત”હૃદયે
અસીમ યોગશક્તિયુતે સ્ફુરણોદયે ॥ ૩॥

૪૧ રાગ પાવનિ
સર્વબીજ મન્ત્રાત્મિકે વાસવામ્બિકે
સર્વમન્ત્ર જાપ્યતુષ્ટે ભુવનામ્બિકે ॥ પલ્લવિ॥
ઓં હ્રીં   ઐં ક્લીં  સૌઃ વં નમઃ
શ્રી વાસવિ કન્યકા પરમેશ્વરિ દેવ્યૈ સ્વાહા
ઇતિ ગાયત્રી મન્ત્ર સઙ્ખ્યકા મન્ત્રરાજજનનિ
આત્મશક્તિ વર્ધિન   શાન્તિ સૌખ્ય દાયિનિ હિતવાદિનિ ॥ ૧॥
ચિત્તચાઞ્ચલ્ય દૂરિણિ શરણાગત “પાવનિ”
વિષયાકર્ષણ દૌર્બલ્યદૂરિણિ વિદુષીમણિ
જ્ઞાતૃ જ્ઞાન જ્ઞેયરૂપિણિ સમદર્શિનિ 
અવસ્થાત્રય સાક્ષિણિ વિનતગીતસુધાવનિ ॥ ૨॥

૪૨ રાગ રઘુપ્રિય
ગોદાવરી સલિલ વિહાર વિનોદિનિ
શ્રી કન્યકાપરમેશ્વરિ કુસુમગુપ્તનન્દિનિ ॥ પલ્લવિ॥
સુષુમ્ના નાડી સઞ્ચારિણિ વરદે
રોમાઞ્ચન કમ્પનકારિણિ મોદદે
નાદબિન્દુકલાતીતે ગીતસુધે
વેદનાદોપાસિતે આત્મવિદે ॥ ૧॥
કારુણ્ય પીયૂષ તરઙ્ગિણિ  જનનિ
કર્મપરિપાક સાક્ષિણિ શ્રિતાવનિ
ધર્મરક્ષણાર્થં ભેદનાશિનિ
કર્મકૌશલાર્થં ભેદપાલિનિ ॥ ૨॥
“રઘુપ્રિય” કુલતિલક રામરૂપિ કૃષ્ણભગિનિ
સોઽહં ભાવધ્યાન નિરત શ્વાસનિયન્ત્રિણિ
દાસોઽહં ભાવવિનમ્ર શ્વાસસઞ્ચાલિનિ
નિરવધિ સુખભાગ્યં દેહિ મે ક્ષિપ્રવરદાયિનિ ॥ ૩॥

૮ પ્રતિ મધ્યમ વસુચક્ર

૪૩ રાગ ગવામ્બોધિ
“શ્રી” માતે વાસવામ્બે ન જાને ન મન્ત્રં ન તન્ત્રં
જાને ન ધ્યાનં નાવાહનં ન ભક્તિસ્તોત્રં
“ક ”લિમલ સ્નિગ્ધોઽહં મમાનન્ત દુરિતાનિ દહ દહ
“ન્ય ”ક્ભાવ જયાપજય યશાપયશેષુ તિતિક્ષાં પ્રદ
“કા ”પુરુષતાં ત્યક્ત્વાહમસ્મિ ગુરુદર્શિત   પથગામિની
“પ ”રમસુખપ્રદમેવ તવ દિવ્ય ગુણ ચિન્તામણિ ॥ ૧॥
“ર” મ્યે સૌમ્યે શ‍ૃતિજ્ઞાનગમ્યે માં ત્યક્ત્વા મા ગચ્છ
“મે ”ધાશક્તિં  બ્રહ્મવર્ચસં કૃપયા મે યચ્છ પ્રયચ્છ
“શ્વ ”સનબલરૂપેણ જીવરક્ષાકરિ ત્વરિતમાગચ્છ
“રિ”પુસમૂહ ધ્વંસિનિ ગીતસુધાવનિ માં રક્ષ સંરક્ષ ॥ ૨॥
“ગવામ્ભોધિ” વણિક્કુલોદ્ભવે માં સંરક્ષ
ગોમાતા સેવાભક્તિ સહિતે શ્રીમાતે રક્ષ
વૈશ્યકુલાચાર્ય ભાસ્કર ગુરુવચનપાલિનિ
ક્ષત્રકુલાચાર્ય ધૌમ્ય ઋષિ વન્દ્યાર્ચાવતારિણિ ॥ ૩॥
શ્રી ..ક..ન્ય..કા..પ..ર..મે..શ્વ..રિ..

૪૪ રાગ ભવપ્રિય
વાસવિ વરદા “ભવ પ્રિય” ભાષિણિ
વામનયનિ વન્દેઽહં ત્વાં ફણિવેણિ ॥ પલ્લવિ॥
ચ્યવન ઋષિ શિષ્ય ધર્મનન્દનગુપ્ત સ્તુતે
આદિશેષ વર્ણિતે   અપૂર્વ મહિમાયુતે
ભક્તિયોગિ ગણ વેષ્ટિતે ત્યાગોપેત કર્માર્ચિતે 
ભાસ્કરાચાર્ય વર્ણિત   લીલાપ્રદર્શિતે   ॥ ૧॥
અવિદ્યાઽસ્મિતા રાગ દ્વેષાભિનિવેશેતિ
પઞ્ચક્લેશ બાધા વારિણિ વિરાગિણિ
ઊરુજાન્વય પોષિણિ ગોસેવાનન્દિનિ

ગીતસુધા તોષિણિ સ્વસુખદાયિનિ ॥ ૨॥

૪૫ રાગ શુભપન્તુવરાલિ
મમ પ્રાણપ્રયાણકાલે કથં તવ ધ્યાનં હે વાસવિ
મમ હૃન્મન્દિર નિવાસિની ભવ કૃપયા અદ્યૈવ હે પરદેવિ ॥ પલ્લવિ॥
ત્રિગુણાત્મિક સંસ્કારસઞ્ચયે વિવેચના શૂન્યોઽસ્મિ
મમ જન્મજન્મ કર્મધર્મ રહસ્યવિજ્ઞાન રહિતોઽસ્મિ
સગુણ નિર્ગુણ મર્મવેત્તે અન્તર્મુખત્વપ્રિયોઽસિ
ઉત્તરાયણ દક્ષિણાયન ગમનરહસ્ય બોધિનિ ॥ ૧॥
નેચ્છામિ પરમપદં માતે નેચ્છામિ જન્મરાહિત્યં
વાઞ્છયામિ તવ મહિમાન્વિત ચારુચરણ સાન્નિધ્યં
મન્દસ્મિત સમ્મોહક વદને ચારુતેજોનયને
“શુભપન્તુવરાલિ” ગમને ગીતસુધાશ્રિત સૌશીલ્યસદને ॥ ૨॥

૪૬ રાગ ષડ્વિધમાર્ગિણિ 
દીનોઽસ્મિ માયાધીનોઽસ્મિ વાસવિ
માયે ત્વં નિર્માયે સંરક્ષ પરદેવિ ॥ પલ્લવિ॥
કર્મચક્ર સઞ્ચાલિનિ ભક્તિં  મે પ્રયચ્છ
ક્ષેત્ર ક્ષેત્રજ્ઞ રૂપિણિ વિવેકં પ્રયચ્છ
કુસુમાર્ય નન્દિનિ વિરૂપાક્ષ ભગિનિ
સારસદલ નયનિ સર્વલોક સાક્ષિણિ ॥ ૧॥
ચરાચરાત્મક વિશ્વાન્તર્યામિનિ
બ્રહ્મ નિર્વાણરૂપિણિ ત્રિદેવિ જનનિ
નવ રસ ભક્તિ ગીતસુધા સ્વાદિનિ
નવ નવોન્મેષ શાલિનિ રઞ્જનિ ॥ ૨॥
શબ્દજ્યોતિ પ્રાણદ્વારા અન્વેષિતે
કર્મ ભક્તિ જ્ઞાન દ્વારા સદ્દર્શિતે 
સર્વપથ પ્રદર્શિનિ   “ષડ્વિધમાર્ગિણિ  ”

હૃત્પુણ્ડરીક નિલયે પ્રત્યગાત્મ રૂપિણિ ॥ ૩॥

૪૭ રાગ સુવર્ણાઙ્ગિ
મમ હૃદયે જ્ઞાનજ્યોતિં  સ્થાપય
વાસવામ્બિકે માં પરિપાલય ॥ પલ્લવિ॥
સર્વપુણ્ય તીર્થાત્મિકે કન્યકે
સર્વભૂતાત્મિકે ત્રિગુણાત્મિકે
અપરોક્ષ જ્ઞાનોદયે “સુવર્ણાઙ્ગિ ”
આકર્ષણ વિકર્ષણમયે શુભાઙ્ગિ  ॥ ૧॥
પરાવિદ્યાલયે સર્વધર્મસમન્વયે
પરાશક્તિ યોગમાયે ગીતસુધાશ્રયે
માનસાશ્વ વેગનિયન્ત્રણ બોધિનિ
વિશ્વ તૈજસ પ્રાજ્ઞ રૂપિણિ સાક્ષિણિ ॥ ૨॥
નામરૂપાકાર દિગ્દેશ કાલવિવર્જિતે 
ગુણકર્મ વયોજાતિ લિઙ્ગભેધ  રહિતે
ચિદગ્નિ કુણ્ડસમ્ભૂતે સુરેન્દ્રસન્નુતે
પ્રણવનાદમય જગત્સંપ્રીતે ॥ ૩॥

૪૮ રાગ દિવ્યમણિ
સમસ્ત વિશ્વવિનુતે વાસવિમાતે
સર્વવિદ્યા સારામૃતે સર્વાધિદેવતે ॥ પલ્લવિ॥
તવ મહિમાગાનેન વિના કુતો મહ્યં સુખં
તવ ચરિતામૃતેન વિના કુતો જન્મસાર્થક્યં
ભવતુ મમ કૃતિહર્ષિતા    ગીતસુધાત્રાતે
તવ કૃપાવર્ષમસ્તુ વૈશ્યાબ્ધિ સઞ્જાતે ॥ ૧॥
નિત્યાર્ચિતે   વિકલ્પ વિવર્જિતે 
અદ્વૈત ભાવશોભિતે પરદેવતે
“દિવ્યમણિ”હાર ભૂષિતે ગુરુસ્તુતે
બ્રહ્મતેજો વિરાજિતે ગુણસુમાર્ચિતે   ॥ ૨॥

૯ પ્રતિ મધ્યમ બ્રહ્મચક્ર

૪૯ રાગ ધવલામ્બરિ
શુકપાણિ હે વાસવિ શ્રીમાતે
કોકિલવાણિ મામવ પ્રાણદાતે ॥ પલ્લવિ॥
અષ્ટાદશ નગરસ્વામિ જ્ઞાનવર્ધિનિ 
તવ જનનીજનક ધૈર્ય સ્થૈર્ય સ્થાપિનિ
સર્વેષાં હૃદ્દૌર્બલ્ય નિવારિણિ
ઘનશૈલપુરે અપૂર્વકન્યામણિ ॥ ૧॥
સૌન્દર્યનિધીશ્વરિ “ધવલામ્બરિ”
ધ્યાનયોગગોચરિ પાવનકરિ
ગીતસુધાધરિ અભયઙ્કરિ
ચતુર્દશ ભુવનૈકાધીશ્વરિ ॥ ૨॥
ભૂલોક ભુવર્લોક સુવર્લોક-
મહર્લોક જનોલોક તપોલોક-
સત્યલોક સ્વામિનિ સર્વલોકપાલિનિ
ઇચ્છાશક્તિ જ્ઞાનશક્તિ ક્રિયાશક્તિ પ્રસારિણિ ॥ ૩॥

૫૦ રાગ નામનારાયણિ
ભવતુ સુપ્રીતા આબાલગોપ નિત્યાશ્રિતા
અહિંસા   શાન્તિ રણમહોદ્યમવ્રતા વાસવિ માતા ॥ પલ્લવિ॥
વૈશાખ શુદ્ધદશમી ભૃગુવાસર જન્મધારિણી
પ્રાભાતસ ગોત્રોધ્ભવા પેનુગોણ્ડાધીશ નન્દિની
પુનર્વસુ નક્ષત્રસહિત જન્મલગ્ન સમ્ભૂતા
વિરૂપાક્ષ સહજાતા ભવતુ સંપ્રીતા ॥ ૧॥
અનુપમ લાવણ્ય સૌન્દર્ય માધુર્યયુક્તા
નિરતિશય જ્ઞાન કલા વિદ્યા વિજ્ઞાનસંયુક્તા
કન્યકા પરમેશ્વરી “નામ નારાયણિ ”નનન્દા

સર્વ દેશેષુ સર્વકાલેષુ ભવતુ સુપ્રીતા સર્વદા ॥ ૨॥
સર્વોત્તમ યન્ત્ર તન્ત્ર મન્ત્ર રહસ્યશક્તિ જનનિ
સર્વોત્તુઙ્ગ  તરઙ્ગિત  ચૈતન્ય લાસ્ય વૈભવોલ્લાસિનિ
સર્વસમ્પોષિણિ ભાસ્કરાચાર્ય ગુરુવરકીર્તિવર્ધિની   
સર્વોદ્ધારિણિ સર્વનિયન્ત્રિણિ ગીતસુધાતરઙ્ગિણિ  ॥ ૩॥

૫૧ રાગ કામવર્ધિનિ 
પાલય માં સદા મીનલોચનિ
કૃપયા સદા શ્રી વાસવિ જનનિ ॥ પલ્લવિ॥
અમૃતસારાભિવર્ષિણિ   અમ્બે
ધર્મયુત “કામવર્ધિનિ  ” સુપ્રભે
ષટ્ચક્રોપરિ શોભિનિ નિરામયે
ષડ્વૈરિ દમનિ હે દિવ્યાશ્રયે ॥ ૧॥
કર્માકર્મવિકર્મ ભેદબોધિનિ
કર્મસઙ્ગ  હારિણિ ગીતસુધારાગિણિ
ધર્માર્થ કામ મોક્ષ ફલપ્રદે
ધર્માધર્માતીત મોક્ષસંપ્રદે ॥ ૨॥

૫૨ રાગ રામપ્રિય
આત્મજ્ઞાન પ્રદાયિનિ વાસવી વેદમાતે
આત્મા“રામપ્રિય” મહર્ષિ  વૃન્દાશ્રિતે ॥ પલ્લવિ॥
સાધકાન્તઃકરણ ચતુષ્ટય મથનિ
પઞ્ચવૃત્તિ તરઙ્ગિણિ  સર્વ સાક્ષિણિ
યોગસાધકાત્મશક્તિ સંવર્ધિનિ 
રાગાનુરાગોદ્દીપિનિ વિરાગિણિ ॥ ૧॥
મનોકરણ નિગ્રહ બલદે નિરઞ્જનિ
બુદ્ધિ કરણ દોષહારિણિ મોદિનિ
અહમ્ભાવ નાશિનિ દાસ્યભક્તિરઞ્જનિ
ચિત્તકરણે સુસંસ્કાર પ્રકાશિનિ ॥ ૨॥

પ્રમાણ વૃત્તિમુખેન વિશ્વ પ્રદર્શિનિ 
વિપર્યય વૃત્તિદ્વારા માયાસઞ્ચાલિનિ
વિકલ્પ વૃત્તિ માધ્યમેન સૃજન બલપાલિનિ
સ્મૃતિવૃત્તિ રુપેણ અનુભવ સઞ્જીવિનિ ॥ ૩॥
આનન્દમય કોશવાસિનિ પર-
માનન્દ દાયિનિ પરન્ધામ વાસિનિ
વર્ણનાતીત રૂપિણિ જનરઞ્જનિ
શુદ્ધવૃત્તિ રક્ષિણિ ગીતસુધા પાવનિ ॥ ૪॥

૫૩ રાગ ગમનશ્રમ
ત્વાં સ્મરામિ આર્ષધર્મ પાલન રક્ષણ તત્પરે
તત્ત્વસારે તત્ત્વાકારે તત્ત્વાધારે સુરુચિરે ॥ પલ્લવિ॥
ભણ્ડાસુરાંશજ વિષ્ણુવર્ધન નરાધિપ મર્દિનિ 
કુબેરાંશજ વૈશ્યવંશોદ્ધારિણિ ધીરરમણિ
રક્ષ માં કામ ક્રોધલોભાદિ વૈરિનાશિનિ
અષ્ટવિધ મદ મોહશોકામ્બુનિધિ શોષિણિ ॥ ૧॥
વીરકેસરિ પરિવર્તિનિ   વીરમુષ્ટિ કુલકૃપાકરિ
મલ્હરાત્મ બલિદાનવરદે મૈલારકુલ રક્ષાકરિ
લાભશ્રેષ્ટિ વીરકઙ્કણ પ્રદે સદ્ગતિદાયિનિ
કામ્યાર્થ “ગમનશ્રમ” હારિણિ ગીતસુધાવાહિનિ ॥ ૨॥

૫૪ રાગ વિશ્વમ્ભરિ
શ્રી વિદ્યાધારે વિદ્યાધરે
શ્રી વાસવિ “વિશ્વમ્ભરિ” પરાત્પરે ॥ પલ્લવિ॥
ધર્મરક્ષણ તત્પરે લોકોત્તરે
પરિવર્તનચતુરે બિમ્બાદરે
ભાસ્કરાચાર્ય શિષ્યોત્તમે
ભાવસંશુદ્ધિં  દેહિ દેહિ મે ॥ ૧॥

ગુણત્રયમયિ વિશ્વપ્રેમમયિ
સદાનન્દમયિ સચ્ચિન્મયિ
સારસ કુટ્મલ શુકકરદ્વયિ
સારસદલ નયનિ ગીતસુધામયિ ॥ ૨॥

૧૦ પ્રતિ મધ્યમ દિશિચક્ર

૫૫ રાગ શ્યામલાઙ્ગિ
ભાવયામિ બાલચન્દ્રશેખરીં
વાસવીં  ઘનશૈલનગરેશ્વરીમ્ ॥ પલ્લવિ॥
ત્રિદેહ પાલનકરીં ત્રિશક્તિરૂપધરીં
ત્રિતાપ દૂરીકરીં  ત્રિગુણખેલનકરીં
સુપ્ત પ્રતિભોદ્દીપનકરીં  શ્રીકરીં
ભાવયામિ કૃપાસાગરીં  શ્રીકરીમ્ ॥ ૧॥
ગાન કાવ્ય ચિત્ર શિલ્પ ચતુરાં સુરુચિરાં
મનોવાચામગોચરાં સુધીવરાં
ચતુર્વેદ સારાં તત્ત્વાકારાં
ભાવયામિ સઙ્ગીતસુધાધારાં  શ્રીકરીમ્ ॥ ૨॥
સૌન્દર્ય રત્નાકરીં  સુજનરક્ષણકરીં
સત્યાનન્દકરીં  “શ્યામલાઙ્ગી ” રૂપધરીં
ચતુર્વિંશત્યક્ષર   મન્ત્ર ગોચરીં
ચરાચરાનન્દકરીં  સુકુમારીમ્ ॥ ૩॥

૫૬ રાગ ષણ્મુખપ્રિય
શ્રીવિદ્યોપાસક નિત્યારાધિતે
રક્ષ માં સર્વદા વાસવી માતે ॥ પલ્લવિ॥
ભક્તિભાવોપાસિતે કામિતાર્થ દાયિનિ
જ્ઞાનપુષ્પપૂજિતે દ્વૈતભાવનાશિનિ
સૃષ્ટિક્રમે અર્ચિતે   પ્રવૃત્તિકારિણિ

સંહારક્રમે પૂજિતે નિવૃત્તિકારિણિ શ્રીકરીમ્ ॥ ૧॥
નવાવરણમય શ્રીચક્રેશ્વરિ
નવ નવ ભાવાઙ્કુરિ  ગીતસુધાકરિ
“ષણ્મુખપ્રિય” વાણીપ્રિય શ્રીપ્રિય સ્તુતે
ગન્ધર્વ ગાનસુધાતરઙ્ગિણિ  મુદિતે ॥ ૨॥
અણિમા સિદ્ધિસ્વામિનિ લઘિમા સિદ્ધિદાયિનિ ।
મહિમા સિદ્ધિકારિણિ ઈશિત્વ સિદ્ધિશોભિનિ ।
વશિત્વ સિદ્ધિરાજિનિ પ્રકામ્ય સિદ્ધિધારાણિ
ભુક્તિ સિદ્ધિવિરાજિનિ ઇચ્છાસિદ્ધિ પ્રપૂરિણિ ।
પ્રાપ્તિ સિદ્ધિજયમોદિનિ અષ્ટસિદ્ધિજનનિ

૫૭ રાગ સિંહેન્દ્ર   મધ્યમ
સમદર્શિનિ   સૃસ્ટિચદુરઙ્ગ  હર્ષિણિ   કુસુમનન્દિનિ
સાધકોદ્ધારિણિ અમોઘાભ્યાસ સ્ફૂર્તિ  દાયિનિ ॥ પલ્લવિ॥
આદિપરામ્બિકાવતારિણિ ભવતારિણિ
શ્રીકન્યકા પરમેશ્વરિ પાલય માં શુકપાણિ
મનોવાચામગોચરે કાવ્યચિત્ર ચતુરે
ચતુર્વેદસારે ધ્યાનયોગગોચરે તત્ત્વાકારે ॥ ૧॥
પદ્મશયન ચક્રવર્તિ  નિરઙ્કુશત્વ વિરોધિનિ
પુરુષ“સિંહેન્દ્ર   મધ્યમ” પાણ્ડવસખભગિનિ
અસીમ ત્યાગધન વૈશ્યદમ્પતિ મુક્તિદાયિનિ
અહિંસા   દીક્ષાસમ્બદ્ધ નવ્યપથગામિનિ ॥ ૨॥
વિષાદગ્રસ્ત કુસુમશ્રેષ્ઠિ જ્ઞાનપ્રબોધિનિ
વિષ્ણુવર્ધન સુતરાર્જેન્દ્ર વિલાપ સુદૂરિણિ
દ્યુત્તરશત લિઙ્ગપ્રતિષ્ઠિત  પેનુગોણ્ડાધીશ્વરિ
રાજગુરુ ભાસ્કરાચાર્ય પ્રિયશિષ્યા રુપધરિ ॥ ૩॥

૫૮ રાગ હેમવતિ
માં પરિવર્તયતુ અપ્રતિમ કન્યા

“હેમવતિ” યાગજન્યા કીર્તિકન્યા   ॥ પલ્લવિ॥
સુકોમલહૃદયા યોગમાયા
સર્વજીવાશ્રયા મહામાયા
અભયાપ્રમેયા ગીતસુધાલયા
માં પરિવર્તયતુ શાસ્ત્રવિધિપ્રિયા ॥ ૧॥
ગુણગ્રહણાભ્યાસ પ્રીતિ મૂલા
નટનરહિત મૈત્રિકરુણલોલા
વન્દારુજનવત્સલા નિષ્કલા
માં પરિવર્તયતુ ધ્યાનશીલા ॥ ૨॥

૫૯ રાગ ધર્મવતિ
હે ભગવતિ સદ્ગમય અસતો મા
હે “ધર્મવતિ”જ્યોતિર્ગમય તમસો મા ॥ પલ્લવિ॥
સમાધિ ઋષિ વરદાયિનિ પરાશક્તિરૂપિણિ
કુસુમામ્બ કુસુમાર્ય સૌખ્યવર્ધિનિ 
વિરૂપાક્ષ વાત્સલ્ય રઞ્જનિ રાગિણિ
વણિક્કુલકન્યામણિ શ્રિતચિન્તામણિ ॥ ૧।
અલૌકિક સુમધુર સૂક્તિસંવર્ષિણિ 
આત્મજ્ઞાનાર્થ નૃત્યગાનવિનોદિનિ
અહિંસા   ત્યાગમય સમરપથ ગામિનિ
ભક્તિજ્ઞાન પ્રદાયિનિ ગીતસુધાવનિ ॥ ૨॥

૬૦ રાગ નીતિમતિ
વાસવિ માતે “નીતિમતિ” દ્યુતિમતિ
સર્વ જીવ હૃદ્દેશે તિષ્ઠસિ ચિજ્જ્યોતિ ॥ પલ્લવિ॥
નયનાલયે હે ચાક્ષુષજ્યોતિ
મનોનિલયે હે ભાસ્વરજ્યોતિ
બુદ્ધિસદને હે તૈજસજ્યોતિ
બ્રહ્માણ્ડ વલયે હે પરઞ્જ્યોતિ ॥ ૧॥

ઘનશૈલપુરાધીશ્વરિ વરાભયકરિ
અગણિત વિન્યાસમય વિશ્વરૂપધરિ
લોક પ્રદક્ષિણે આશુમોદ દાયિનિ
આત્મપ્રદક્ષિણે આશુમોક્ષદાયિનિ ॥ ૨॥
સત્વગુણ રજોગુણ તમોગુણ પૂર્ણે
ગુણાતીત કર્મયુક્તે આત્મરતિપૂર્ણે
દ્વન્દ્વાતીતે અવસ્થાતીતે દેશાતીતે
દિક્કાલાતીતે સર્વાતીતે ગીતસુધાસ્તુતે ॥ ૩॥

૧૧ પ્રતિ મધ્યમ રુદ્રચક્ર

૬૧ રાગ કાન્તામણિ
જ્ઞાનભક્તિ માધુર્ય રસવાહિનિ
તવાર્ચનં કરિષ્યે વાસવિજનનિ ॥ પલ્લવિ॥
સુરધેનુરૂપિણિ મોદદુગ્ધવર્ષિણિ 
મનસ્વિનિ યશસ્વિનિ રઞ્જનિ
વિશ્વસ્પન્દન રૂપિણિ ગીતસુધાવનિ
સકલપ્રાણ સ્પન્દનગતિનિયન્ત્રિણિ ॥ ૧॥
અરવિન્દ નીલોત્પલ નવમલ્લિકા
અશોક ચૂતેતિ વૈવિધ્યમય
મદન પઞ્ચશરાભિમુખે ક્રીડસિ
અસઙ્ગશસ્ત્રધારિણિ  “કાન્તામણિ” ॥ ૨॥

૬૨ રાગં રિષભપ્રિય
ભજરે માનસ વૈશ્યવંશોદ્ધારિણીં
વાસવિ કન્યામણીં વિશ્વમોહિનીમ્ ॥ પલ્લવિ॥
હર્ષામર્ષોદ્વેગ દૂરિણીં
રાગદ્વેષ ભીત્યાપહારિણીં
મદોન્મત્ત દૈત્યકુલ ભઞ્જનીં

વિષ્ણુવર્ધન ભૂપમર્દિનીમ્   ॥ ૧॥
જીવભાવાર્પણ પ્રહર્ષિતાં 
જગદાનન્દકર લીલાનિરતાં
વિજ્ઞ જન જ્ઞાનગોષ્ઠિ મોદદાં
“રિષભપ્રિય” રાગરત ગીતસુધામ્ ॥ ૨॥

૬૩ રાગ લતાઙ્ગિ
સર્વાધિષ્ઠાત્રિ કુસુમામ્બપુત્રિ
વાસવિ દિવ્યનેત્રિ “લતાઙ્ગિ ” શુભગાત્રિ ॥ પલ્લવિ॥
સ્થાવર જઙ્ગમાત્મક  વિશ્વજનયિત્રિ
સર્વજીવૈક પાત્રાભિનેત્રિ
સર્વ સૌખ્યદુઃખાનુભવ દાત્રિ
જાગ્રત્સ્વપ્નાત્ ઉત્તિષ્ઠિતસ્ય મુક્તિદાત્રિ ॥ ૧॥
શિષ્ટ રક્ષણાર્થં સૌમ્યરૂપધરિ
દુષ્ટ શિક્ષણાર્થં ઉગ્રરૂપધરિ
સર્વરૂપ નામાકાર બલગુણશાલિનિ
સર્વવિધ યોગરઞ્જનિ ગીતસુધા વાહિનિ ॥ ૨॥
પદસેવનાર્ચન વન્દનાત્મનિવેદન-
શ્રવણ કીર્તન સ્મરણ સખ્ય દાસ્યેતિ
નવવિધ ભક્તિતોષિણિ મમ કીર્તન હર્ષિણિ 
પરાભક્ત મુક્તિદાયિનિ સગુણનિર્ગુણરૂપિણિ ॥ ૩॥

૬૪ રાગ વાચસ્પતિ
હિરણ્મય કોશે આત્મતત્ત્વરૂપિણિ શુકપાણિ
હ્રીઙ્કારનન્દનસઞ્ચારિણિ  વાસવિ શુભવાણિ ॥ પલ્લવિ॥
પરમાનન્દ પયોસાગરિ પ્રશાન્તચિત્ત વશઙ્કરિ
પરમોન્નત યોગધામેશ્વરિ પદ્મકુટ્મલધરિ
“વાચસ્પતિ” ઇન્દ્રાગ્નિ વાયુ યમ નિરુરુતિ
ઋશાન વરુણ કુબેર દિક્પાલક નિયન્ત્રિણિ ॥ ૧॥

સર્વવિધોત્સવાર્ચિતે   કર્મયોગિ વૃન્દ સમાશ્રિતે
ભક્તિ શક્તિ સહિત મુક્તિં  પ્રયચ્છ ભુક્તિદાતે
અમૃતસ્વરૂપે સર્વે સુખિનઃ ભવન્તુ
આત્મ ગીતસુધાપાને સર્વે તુષ્યન્તુ ॥ ૨॥

૬૫ રાગ મેચકલ્યાણિ
ભજામિ શ્રી કન્યકા પરમેશ્વરીં
ભવચક્રેશ્વરીં  શ્રીચક્રેશ્વરીમ્ ॥ પલ્લવિ॥
શ્રીવિદ્યોપાસ્યાં નિત્યારાધ્યાં
શ્રિતપૂજ્યાં શ્રીસહિત વૈશ્યકુલસેવ્યાં
સૃષ્ટિક્રમે સમર્ચિતાં   પ્રવૃત્તિકારિણીં
ગૃહસ્થાશ્રમપ્રિય માર્ગદર્શિનીમ્   ॥ ૧॥
સંહારક્રમે સમ્પૂજિતાં નિવૃત્તિકારિણીં
સંન્યાસાશ્રમપ્રિય ભક્તિસમ્પદ્દાયિનીં
વિષયવિમુખત્વ શક્તિ સંવર્ધિનીં  
ભજામિ જ્ઞાનવિજ્ઞાનૈશ્વર્ય પ્રસાદિનીમ્ ॥ ૨॥
મધુરિપુ વિરિઞ્ચિ પશુપતિ જનનીં
સુરગણ સદ્ભાવલાસ્ય વિનોદિનીં
અહિંસા   પથગામિનીં  “મેચકલ્યાણીં”
સુપ્ત સુજ્ઞાનાભિવ્યક્તિકારિણીમ્ ॥ ૩॥
ચિદાનન્દલહરીં  ગીતસુધાસાગરીં
બ્રહ્મશક્તીશ્વરીં કારુણ્યમાધૂરીં
પરમેશ્વરીં  પરન્ધામેશ્વરીં
હ્રીઙ્કાર  બીજાક્ષરીં લોકેશ્વરીમ્ ॥ ૪॥

૬૬ રાગ ચિત્રામ્બરિ
પૂર્ણસુધાંશુ મુખિ પ્રહસન્મુખિ
ત્રાહિ માં વાસવિ સાધુજનરક્ષકિ ॥ પલ્લવિ॥

સર્વમન્ત્રાત્મિકે સર્વયન્ત્રાત્મિકે
સર્વતન્ત્રાત્મિકે ગીતસુધાત્મિકે
ષોડશ કલાત્મિકે ત્રિગુણાત્મિકે
પઞ્ચમહાભૂતાત્મિકે અસુરાન્તકે ॥ ૧॥
વારાહી વૈષ્ણવી ઇન્દ્રાણી કૌમારી
બ્રાહ્મી ચામુણ્ડા મહેશ્વરીતિ શક્તિધરિ
દિવ્ય સપ્તમાતૃકાસ્વરૂપધરિ
પરિપરિ નામરૂપધરિ “ચિત્રામ્બરિ” ॥ ૨॥

૧૨ પ્રતિ મધ્યમઆદિત્યચક્ર

૬૭ રાગ સુચરિત્ર
ધન્યા સુકન્યા મહામાન્યા
પાલયતુ માં વૈશ્યાબ્ધિકન્યા ॥ પલ્લવિ॥
સેવ્યા સમ્ભાવ્યા મહોપાસ્યા
પાલયતુ માં પૂર્ણચન્દ્રાસ્યા
ગુપ્તા સન્તૃપ્તા સન્તપ્તાશ્રિતાવની
પાલયતુ માં કલિમલહારિણી ॥ ૧॥
ગોપ્તા સન્દીપ્તા “સુચરિત્રા” સુનયની
પાલયતુ માં ત્રિતાપ વારિણી
અનાદ્યનન્તરૂપિણી સૃષ્ટિખેલન રઞ્જની
પાલયતુ માં ગીતસુધાવની ॥ ૨॥

૬૮ રાગ જ્યોતિસ્વરૂપિણિ
સાત્વિકાન્તઃકરણ વાસિનિ પ્રસીદ
પરં “જ્યોતિસ્વરૂપિણિ” પ્રસીદ ॥ પલ્લવિ॥
સૃજનાત્મિક સ્ફૂર્તિ  પ્રમોદદે
રચનાત્મક શક્તિ બુદ્ધિ પ્રતિભા બલદે
કાવ્ય શાસ્ત્ર નાટ્ય ચિત્ર વિનોદિનિ

સઙ્ગીત  સાહિત્ય શિલ્પ જ્ઞાનદાયિનિ ॥ ૧॥
સર્વવિદ્યા પારઙ્ગતે  સુશ‍ૃતે
સુજ્ઞાન વિજ્ઞાન દીપારાધિતે
અનૂચાન વેદ વાઙ્મયવેત્તે
વાસવિ જગન્માતે ગીતસુધાશ્રિતે ॥ ૨॥

૬૯ રાગ ધાતુવર્ધિનિ 
ત્વયા તતમિદં વિશ્વં વાસવિ પાવનિ
વૈવિધ્યમય “ધાતુવર્ધિનિ  ” દેહવાહનિ ॥ પલ્લવિ॥
અસ્તિ જાયતે વર્ધતે પરિણમતે
અપક્ષીયતે શરીરમિદં નશ્યતે
ઇતિ જ્ઞાત્વાપિ નિત્યપદં ન જાનામિ
ગુરુમન્ત્ર દીક્ષિતોઽપિ ધ્યાનરતિં  ન જાનામિ ॥ ૧॥
નવદ્વારયુતપુર દેહસ્યાભિમાને
અહર્નિશં   વિવશોઽસ્મિ વિષયયાને
જનન મરણ ચક્રવર્તિનિ   સનાતનિ
ભવતારિણિ ગીતસુધોદ્ધારિણિ ॥ ૨॥

૭૦ રાગ નાસિકાભૂષણિ
ચારુમાનુષ વિગ્રહરૂપધારિણિ
ચારુ “નાસિકાભૂષણિ” વાસવિ માનિનિ ॥ પલ્લવિ॥
ત્રિતનુ ચેતન કારિણિ ત્વમેવાસિ
ત્રિમલ સુદૂરિણિ ત્વમેવાસિ
ત્રિતાપસન્ત્રસ્ત પરિરક્ષિણિ ત્વમેવ
ત્રિગુણ લીલાવિલાસિનિ ત્વમેવ ॥ ૧॥
અવસ્થાત્રય સાક્ષિણી કા ત્વયા વિના
મૂઢશ્રદ્ધાપહારિણી કા ત્વયા વિના
ચિન્તામણિ મન્દિરનિવાસિનિ ત્વમેવ
ગીતસુધાગાન યોગાહ્લાદિનિ ત્વમેવ ॥ ૨॥

૭૧ રાગ કોસલ
કિં  કર્તવ્યમિતિ સમ્મૂઢોઽસ્મિ
ન જાનામિ યોગં તવ પદભ્રુઙ્ગોઽસ્મિ  ॥ પલ્લવિ॥
ઉદ્ધરેદાત્મના આત્માનમિતિ
મા ત્યજ માં પાહિ ધર્મવતિ
પુરાકૃત કર્માણિ ચિત્તકોશે મુદ્રિતાઃ
નવભાવતરઙ્ગાઃ  મનોસાગરે ઘર્ષિતાઃ   ॥ ૧॥
અજ્ઞાન નાશિનિ ભક્તોદ્ધારિણિ
આશુપરિવર્તિનિ   ગીતસુધા સ્વામિનિ
ચતુર્વિધ   સંસ્કાર વિલાસ સાક્ષિણિ
આત્મશક્તિં  વર્ધય આત્મવિદ્યાદાયિનિ ॥ ૨॥
ઉદાર સંસ્કારાઃ નિત્યપ્રકટિતાઃ
વિચ્છિન્ન સંસ્કારાઃ અપ્રકટિતાઃ
તનુ નામ સંસ્કારાઃ શક્તિહીનાઃ
પ્રસુપ્ત સંસ્કારાઃ સુપ્તાઃ માં વિમોચય ॥ ૩॥
“કોસલ”નૃપ દૌહિત્રરૂપ ગોપાલસોદરિ
નારીશીલ મર્યાદા સ્વાતન્ત્ર્ય રક્ષાકરિ
વિષ્ણુવર્ધન મોહ નિરઙ્કુશત્વ વિરોધિનિ
સુસંસ્કાર યુત સામ્રાજ્યસ્થાપિનિ ॥ ૪॥

૭૨ રાગ રસિકપ્રિય
સર્ગચક્રેશ્વરિ ત્વમેવ શરણં સર્વલોકેશ્વરિ
શ્રીમદ્કન્યકા પરમેશ્વરિ શરણં ત્રિકાલેશ્વરિ ॥ પલ્લવિ॥
ગૌરીનગરેશ્વર ભક્તિસાગર યાન મોદિનિ
બ્રહ્માવતારિ ભાસ્કરાચાર્ય નિષ્ઠાપાલિનિ
કોનકમલા જનાર્દનારાધના તુષ્ટિસહિતે
વિન્ધ્યવાસિનીદેવી પૂજાનન્દ નિર્મગ્ન વનિતે ॥ ૧॥

શ્રીસૃક્ત વિધાનેન ષોડશાર્ચન સન્તોષિણિ
શ્રીમહારાજ્ઞિ શ્રીવાસવિ શ્રીમાતે ત્વમેવ શરણં
વૈશ્યવંશીય જીવનમહોન્નત્ય પ્રકાશિનિ
પૂર્વજ વણિક્કુલજ નિષ્ઠાગરિષ્ઠતા પ્રબોધિનિ ॥ ૨॥
વંશ ગોત્ર પ્રવર પિતામહદત્ત મહાદાન-
ક્ષેત્રાજ્ય દીપસઙ્ખ્ય જપસઙ્ખ્ય તપોસ્થાન-
તીર્થ તટાકેષ્ટદૈવ નિત્ય ત્યાજ્યપદાર્થેતિ
દશલિઙ્ગાનિ  ભાસ્કરગુરુવર દ્વારા નિર્દેશિતાનિ ॥ ૩॥
ભૂપુરયુક્ત નવાવરણ સહિત ચક્રેશ્વરિ
ચતુર્વિધ   સમૈક્યતાવિરાજિતે રાજેશ્વરિ
“રસિકપ્રિય” કલાભિજ્ઞ પ્રમોદાકર્ષિણિ 
અષ્ટાદશ શક્તિપીઠ શોભિનિ ગીતસુધા તરઙ્ગિણિ  ॥ ૪॥
ઇતિ દ્વિસપ્તતિઃ ૭૨ મેલકર્તા રાગયુક્ત વાસવીદેવી ભક્તિપુષ્પાઞ્જલિઃ સમાપ્તા ।

